
pakerdja'an saja jang brat selamanya saja kapalaken angkatan prang di sini."

Boekan kepalang mara dan menjesel Ahmed Ejoub dan kawan-kawannja semoea. Koetika Mohamed Ali kasi taoe ia poenja kalepasan, iaorang telah merasa senang hati, sebab doegaannja tiada sala Ahmed Ejoub moesti djadi Serdar Ekrim, tiada dikira sekali di Stamboel orang soeda angkat Soleiman pacha mendjadi pegantinja Mohamed Ali pahca.

Ja,semoea offcier itoe soeda djadi menjesel kablakangan atas segala perboeatannja jang soeda soeda aken bikin djato pada Mohamed Ali. Bebrapa officier ini telah gigit gigi dengen mara, ada djoega jang ampir kaloear aer mat adari menjesel, sedang Ahmed Ejoub pacha djadi gemeter lantaran mara dan menjesel hati. Ia dan kawan-kawannja sekarang sanget menjesel soeda ganggoe dan bikin djato pada Mohamed Ali pacha jang iaorang telah menjaksiken sebagi satoe panglima prang jang baek, manis boedi serta baek hati, djoega arif bidjaksana, tapi sekaran gmoesti diganti oleh Soleiman pacha jang terkenal bengis tiada kepatoetan dan tiada banjak pengartian serta kepandendan dalem hal kapalaken angkatan prang besar.

Begitoelah memang perkara menjesel selamanja dateng kaloe soeda laat!

Bintangnja Mohamed Ali moelain djadi glap. Dalem hatinja ia djadi sanget mara pada satoe pamerenta, jang maski ada dalem kasoesahan

